
"Yno'n hybur wyneba—'r hen Ahab,

"Deyrn ehud—nac ofna

"'R bradychwr, treisiwr llawn tra,

"Satanaidd Palestina.



"Diau ar y ddaear ddu

"Doddfawr, gan wres sy'n dyddfu,

"Eirioes wlith ac eres wlaw

"A roddaf i'w hireiddiaw."



Myned drwy barch wrth archiad—Iehofa,

Yn ddihafal gènad,

A ddarfu'r mwyngu wr mâd,

Teilwng, heb un attaliad.



Niweidiawl drwm newyn ydoedd—bryd hyn,

Er braw tost i filoedd,

Trwy'r holl wlad, a'i daeniad oedd

Yn ysawl mewn dinasoedd.



Elias i Galilea—y dydd

Y deddodd ef gynta ',

Cyfarfu'r dewrgu ŵr da

A'r duwiol Obadïa.



Hwn oedd fâd wir gredadyn,

Yn ofni Duw'n fwy na dyn,

Breiniol benteulu'r brenin,

Meddiannol ar reddfol rin:

Y tirion ŵr ceinlon cu,

Wynebus, a'i hadnabu;

A gwiwferth wedi'i gyfarch

Yn wylaidd, drwy buraidd barch

